
 

 

ᑐᓴᕋᔅᓴᐅᑎᑕᐅᑦᑕᐅᑎᒋᔪᑦ 
ᑭᒃᑯᓕᒫᓄᑦ ᑐᓴᒐᒃᓴᓕᐊᖑᓯᒪᔪᑦ 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᕆᔪᒪᔭᒥᓂᑦ ᑕᖕᒫᕐᕕᒃ ᒪᐃ 6-10, 2019 –  
ᕿᓂᖅᐳᑦ ᐃᑲᔪᖅᓱᐃᔨᐅᓇᔭᖅᑐᓂ ᐊᒻᒪ ᐃᓚᐅᔪᒃᓴᓂᑦ!  
 
ᐱᓇᓱᐊᕈᓯᐅᔪᒥ ᒪᐃ 6, 2019−ᒥ, ᐃᖃᓗᐃᑦ ᑐᙵᓱᒃᑎᑦᑎᓂᐅᖅᐳᑦ ᐃᓕᓐᓂᐊᖅᑎᓂᑦ ᓄᓇᕗᓕᒫᒥ ᐃᓚᐅᖃᑕᐅᓂᕐᒧᑦ ᒪᕐᕈᖓᓂ 
ᐊᕐᕌᒍᑕᒫᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᕆᔪᒪᔭᒥᓂᑦ ᑕᖕᒫᕐᕕᖕᒥᑦ. ᐃᓕᓐᓂᐊᖅᑎᓄᑦ ᐃᓱᒪᒋᔭᖃᖅᑐᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐃᖅᑲᓇᐃᔮᕆᔪᒪᓇᔭᖅᑕᒥᓂᑦ ᐅᑭᐅᖃᖅᑐᓂ 15−ᓂ ᐅᖓᑖᓄᑦ ᐊᒻᒪ ᒫᓐᓇᐅᔪᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑐᒥ ᓄᓇᕗᒻᒥ, ᐅᓇ ᑕᖕᒫᕐᕕᒃ ᐃᓕᖕᓅᑐᐃᓐᓇᕆᐊᖃᖅᐳᖅ!  
 
ᖃᐃᖁᔨᕗᒍᑦ ᐱᔪᒪᓇᔭᖅᑐᓂ ᐃᑲᔪᖅᓱᐃᔨᐅᓇᔭᖅᑐᓂ ᐊᒻᒪ ᐃᓕᓐᓂᐊᖅᑎᓂᑦ ᐱᔭᕇᖅᓯᓂᖏᓐᓄᑦ ᑐᒃᓯᕋᐅᑎᓂᑦ ᐃᓚᐅᖃᑕᐅᓂᕐᒧᑦ 
ᐆᒥᖓ ᑕᖕᒫᕐᕕᖕᒥᑦ. ᐃᑲᔪᖅᓱᐃᔨᐅᓇᔭᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᓕᕆᔨᒻᒪᕆᐅᔪᓪᓇᖅᐳᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᖁᕝᕙᖅᓴᐃᔨᐅᔪᑦ, ᐃᓕᓴᐃᔨᑦ ᐅᕝᕙᓘᓐᓃᑦ ᐊᓯᖏᑦ ᐊᑭᓕᖅᓱᖅᑕᐅᓇᑎᒃ ᐃᑲᔪᖅᑎᐅᔪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐅᕝᕙᓘᓐᓃᑦ 
ᐱᔪᒪᓂᖃᖅᑐᒥ ᐊᐅᓪᓛᖃᑎᖃᕋᔭᖅᑐᓂ ᐃᓕᓐᓂᐊᖅᑎᓂᑦ ᐊᒻᒪ ᐃᑲᔪᖅᓱᐃᓗᓂ ᑐᓂᓯᓂᐅᔪᒥ ᑕᖕᒫᕐᕕᖕᒥ ᖃᓄᐃᓕᐅᕐᓂᐅᔪᓂᑦ ᐊᒻᒪ 
ᑲᒪᔨᒋᔭᐅᓗᓂ ᐃᓚᐅᖃᑕᐅᔪᓂᑦ. ᐅᐸᒍᒃ ᓄᓇᓕᖕᓂ ᑐᓴᐅᒪᑎᑦᑎᔨ ᑐᕌᖅᑎᑦᑎᔨ, ᐃᓕᓐᓂᐊᖅᑎᓄᑦ ᐃᑲᔪᖅᓱᐃᔨᐅᔪᖅ ᐃᓕᓴᐃᔨ 
ᐅᕝᕙᓘᓐᓃᑦ ᓄᓇᓕᖕᓂ: ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᖓ ᓄᓇᓕᖕᓂᑦ ᑐᒃᓯᕋᐅᑎᓄᑦ ᑕᑎᑎᕆᐊᓕᖕᓂ ᐊᒻᒪᓗ 
ᖃᐅᔨᒋᐊᒃᑲᓐᓂᕐᓂᕐᒧᑦ.  
 
ᑕᖕᒫᕐᕕᐅᑉ ᑐᙵᕕᒋᓂᐊᖅᑕᖓ ᓄᓇᕗᒻᒥ ᓯᓚᑦᑐᖅᓴᕐᕕᖕᒦᓐᓂᐊᖅᐳᖅ (NAC), ᑕᖕᒫᕐᕕᐅᑉ ᖃᓄᐃᓕᐅᕐᓂᖏᓐᓂ ᐱᓕᕆᐊᖑᓗᑎᒃ 
ᕿᑭᖅᑕᓂ ᐋᓐᓂᐊᕕᖓᓂ, ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐱᓕᕆᙳᐊᕐᓂᐅᔪᒥ ᖃᐅᔨᓴᕐᕕᖓᓐᓂ ᐊᒻᒪ ᐃᓕᓐᓂᐊᕐᕕᐊᕈᓯᕐᓂᑦ. 
ᐃᓕᓐᓂᐊᖅᑏᑦ ᐱᕕᒃᓴᖃᕐᓂᐊᖅᐳᑦ ᐃᒪᐃᓐᓂᕐᒧᑦ 

• ᐃᓕᑦᑎᓂᕐᒥ ᐊᒥᓱᓂ ᐱᑕᖃᑐᐃᓐᓇᕆᐊᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᓂ ᐃᖅᑲᓇᐃᔮᕆᔪᒪᓇᔭᖅᑕᖏᓐᓂ 
ᐱᓇᓱᐊᕈᓐᓇᖅᑕᖏᓐᓂ, ᐊᒻᒪ ᑲᑎᖃᑎᖃᕐᓗᑎᒃ ᓄᓇᕗᒻᒥᐅᓂ ᐅᑯᓄᖓ ᐊᑐᕐᓂᖃᐅᑎᖃᖅᑐᓂ 

• ᐆᒃᑐᕈᒃ ᐃᓚᖏᓐᓂ ᐃᓅᓕᓴᐃᓂᕐᒥ ᐊᔪᙱᓐᓂᐅᔪᓂᑦ, ᓲᕐᓗ ᕿᑯᖅᓯᓂᕐᒥ, ᐱᓕᕆᓂᕐᒥ ᑐᓵᑦᑎᐊᕐᓂᕐᒧᑦ ᖃᐅᔨᓴᕈᑕᐅᔪᓂᑦ, 
ᐅᕝᕙᓘᓐᓃᑦ ᒥᖅᓱᖅᑐᐃᓂᕐᒥ 

• ᐱᕈᖅᓴᐃᓗᑎᑦ ᐃᖅᑲᓇᐃᔮᕆᔪᒪᔭᒥ ᐸᕐᓇᐃᓂᕐᒧᑦ ᐱᓕᕆᐊᒃᓴᒥᒃ, ᐋᖅᑭᒃᓱᐃᓗᑎᑦ ᐱᔭᕆᐊᓕᖕᓂ ᐃᓕᓐᓂᐊᕐᓂᐅᔪᓂ 
ᐃᖅᑲᓇᐃᔮᕆᔪᒪᓇᔭᖅᑕᕐᓂ ᐱᔪᒥᒋᔭᕐᓂᑦ, ᑐᑭᓕᐊᖃᑎᖃᖅᑐᒥ ᐊᐅᓚᔮᖅᑑᑦ ᐃᓚᖓᓐᓂ ᐃᓕᓐᓂᐊᕐᕕᐅᑉ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ. 

 
ᐅᓇ ᐱᓕᕆᐊᒃᓴᖅ ᑐᕌᖓᓂᖃᖅᐳᖅ ᖁᕝᕙᖅᓴᐃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᕆᔭᐅᔪᒪᔪᓄᑦ ᓄᓇᕗᒻᒥᐅᓄᑦ ᐊᒻᒪ 
ᑐᙵᕕᖃᖅᐳᖅ ᐊᔾᔨᐸᓗᐊᓂ ᑕᖕᒫᕐᕕᖕᒧᑦ ᐆᒃᑑᑎᐅᓲᒥᒃ ᐅᐊᖕᓇᒥ ᐋᓐᑎᐊᕆᐅᒥ ᐃᓕᓐᓂᐊᕐᕕᖓᓂ ᐃᓅᓕᓴᐃᓂᕐᒧᑦ. 
 
ᖃᐅᔨᒋᐊᒃᑲᓐᓂᕐᓂᕐᒧᑦ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᕆᔪᒪᔭᒥᓂᑦ ᑕᖕᒫᕐᕕᖕᒥ, ᖃᐅᔨᒋᐊᕈᒃ: 
 
ᒥᓯᐅᓪ ᑑᕐᐱᓐ 
NVision Insight Group (ᐅᑭᐅᖅᑕᖅᑐᒥ ᑕᐅᑐᒐᖓ 
ᑐᑭᓯᑦᑎᐊᕈᓐᓇᕐᓂᕐᒧᑦ ᐱᓕᕆᖃᑎᒋᑦ ᑎᒥᖑᖅᑎᑕᐅᓯᒪᔪᖅ) 
(613) 601-2446 (ᐅᖄᓚᐅᑎᕋᓛᖅ) 
mturpin@nvisiongroup.ca 

ᔨᐊᕝ ᕆᒡᐱ 
NVision Insight Group (ᐅᑭᐅᖅᑕᖅᑐᒥ ᑕᐅᑐᒐᖓ 
ᑐᑭᓯᑦᑎᐊᕈᓐᓇᕐᓂᕐᒧᑦ ᐱᓕᕆᖃᑎᒋᑦ ᑎᒥᖑᖅᑎᑕᐅᓯᒪᔪᖅ) 
(613) 237-3613, ᐅᐃᒍᖓ 228 
grigby@nvisiongroup.ca 

 


	ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᕆᔪᒪᔭᒥᓂᑦ ᑕᖕᒫᕐᕕᒃ ᒪᐃ 6-10, 2019 –  ᕿᓂᖅᐳᑦ ᐃᑲᔪᖅᓱᐃᔨᐅᓇᔭᖅᑐᓂ ᐊᒻᒪ ᐃᓚᐅᔪᒃᓴᓂᑦ!

